HARTEBEESTLOOP BONSMARA

EN AGRA STOETVEEDIENSTE SNOER KRAGTE SAAM

STUD SERVICES

Geen boer moet die kundigheid en ondervinding onderskat van Agra

Stoetveedienste nie! Jare se saamwerk met boere regdeur Namibië en

ons buurlande, gekombineer met goeie kontak met navorsingsinstansies

– en die passie en kundigheid van belangrike Agra rolspelers, gee vir die

boer in Namibia net die beste. Dit is veral Kiep Lepen en Berend Dorflingby Agra Stoetveedienste wat uitmuntende diens lewer met hulle in diepte

kennis van verskillende vleisbeesrasse, asook hulle passie vir stoetvee en

meer spesifiek bulseleksie.
Hartebeestloop Bonsmaras het as deel van ons strategiese beplanning

Besluit dat n langtermyn verhouding met Agra , en meer spesifiek Agra

Stoetveedienste, van groot belang is vir die sukses van ons boerdery.

Daar is groot kundigheid en baie ondervinding opgesluit in Agra

Stoetveedienste.

Onderstaande is ‘n paar van die areas waarin ons nou saamwerk met Agra:

1) As die grootste aanbieder van stoetveeveilings in Namibië, is hulle

blootgestel aan veilings van alle beesrasse op ‘n daaglikse/weeklikse

basis tydens die veilingseisoen. Hulle bepaal in werklikheid die

stoetveeveilings se jaarkalender.

Hartebeestloop: Op hulle aanbeveling weet die teler presies

op watter veiling watter tipe diere aangebied moet word. Sekere

veilings is ge-oogmerk vir stoettelers om te koop en ander veilings

weer oorwegend vir kommersiële boere om kudde-bulle aan te koop.

Hierdie tipe inligting van Stoetveedienste is belangrik in die beplanning

van die stoetteler se jaarprogram. Jy kan so maklik die pot mis sit en

verkeerde bulle bring vir n spesifieke veiling.

2) Hulle weet presies wat die kommersiële boer koop (wat die mark soek) –

veral ten opsigte van raamtipe, bespiering en algemene indrukke soos

aanpasbaarheidseienskappe en sekondêre manlikheidseienskappe.

Hartebeestloop: As stoetteler is jy dus bewus watter eienskappe vir

die kommersiële mark belangrik is en kan jy dit in jou teelbeleid inbou.

Die gesonde fondasie van stoetteling is gebou op die tevredenheid

van die kommersiële boer met jou genetika. Daar is sekere fenotipiese

eienskappe waarvoor boere sterk voorkeure het soos bv. sterk kloue

en kote vir die sandareas en gladde, blink vel en haar vir die areas met

baie bosluise en hoë temperature.

3) Die personeel van Agra Stoetveedienste is goed bekend met die

areas waar die voornemende bulkopers boer asook watter tipe

produksiestelsels hulle toepas. Hierdie mense reis wyd in Namibië.

Die kommersiële bulmark is so groot dat dit nie moontlik is vir ‘n

stoetteler om op hoogte te wees met die boerderypraktyke van alle

voornemende bulkopers nie.

Hartebeestloop:
 daar is definitewe bouvorm, tipe en aanpasbaarheidseienskappe in die bul wat in die Khomas Hochland
presteer en diè tipe bul wat in die Kahalari duineveld presteer. Vir die

boer wat osse vanaf die veld bemark, is bulle wat die genetika dra

om goeie groei op die veld te verseker van meer belang as bulle wat

goeie melk oordra na hulle vroulike nageslag om swaar speenkalwers

te produseer. As stoetteler weet jy dus presies watter tipe bul om aan

te beveel vir die voornemende koper. Jy het die geleentheid om met

die voornemende koper te kommunikeer en jou bul te bemark weens

jou verbintenis met Agra Stoetveedienste.

4) Kiep en Barend is ook opinievormers aangesien heelwat

voornemende bulkopers van hulle kundigheid gebruik maak in die

besluitnemingsproses. Dit sluit beide stoettelers en kommersiële

bulkopers in.
